
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
খাঁ বাহাদুর সৈয়দ আব্দুল লতিফ wo
চাদের সহিত জঙ্গলে সন্ন্যাসীর মত জীবন যাপন করিয়াছিলেন । আব্দুল লতিফের অতি বৃদ্ধ প্ৰমাতামহ সৈয়দ মেহদি হাসান তাহার কলিকাতাস্থ বাটী। কলিকাতা মাদ্রাসা প্ৰতিষ্ঠার জন্য ওয়ারেণ হেষ্টিংসকে দান করিয়া বিখ্যাত হইয়াছিলেন। কলিকাতার মির্জা মেহদি লেন ও মেহদি বাগ আজিও তঁাহার দানের কথা স্মরণ করাইয়া দিতেছে। আব্দুল লতিফের পিতৃব্য খাঁ বাহাদুর সৈয়দ আউলদ হাসান প্রথমে ব্রিটিশ গবৰ্ণমেণ্টের অধীনে চাকুরীতে প্ৰবৃত্ত হন । তিনি ৩০ বৎসরের অধিক কাল রেজিষ্টারী বিভাগে কাজ করিয়াছিলেন এবং রেজিষ্ট্রেশন বিভাগের প্রথম ইনস্পেক্টররূপে অবসর গ্ৰহণ করেন । তিনি ঢাকা নগরীতে বাস করিতেছেন। তথায় হিন্দু ও মুসলমান উভয় সম্প্রদায়ের মধ্যে তিনি বিশেষ প্ৰতিপত্তি লাভ করিয়াছেন । বাঙ্গালার প্রথম গবৰ্ণর লর্ড কারমাইকেল তাহাকে “আধুনিক ঐতিহাসিক” (Modern historian ) বলিয়া উল্লেখ করেন।
এই বংশের মধ্যে সরকারী চাকুরীতে প্ৰবেশ বিষয়ে আব্দুল লতিফ দ্বিতীয় স্থান অধিকার করিয়াছেন । ১৮৮২ খৃষ্টাব্দের ১১ই ফেব্রুয়ারী আব্দুল লতিফ কলিকাতায় জন্মগ্রহণ করেন। তাহার শৈশব দশাতেই তাহার পিতা মাতার মৃত্যু হওয়ায় তাহার পিতৃব্য খ্যা বাহাদুর সৈয়দ আউলাদ হাসান তাহাকে লালন পালন করেন। ঢাকা মাদ্রাসা ও ঢাকা গবৰ্ণমেণ্ট কলেজে তিনি শিক্ষা লাভ করেন । ক্লাসে তিনি সর্বদাই প্ৰথম স্থান অধিকার করিতেন। তিনি প্ৰতি পরীক্ষায়ই বৃত্তি, পারিতোষিক ও পদক পুরস্কার পাইতেন। ১৮৯৯ খৃষ্টাব্দে তিনি ঢাকা কলেজ হইতে ইংরাজী সাহিত্য ও দর্শনে অন্যাস লইয়া বি-এ পাশ করেন । ১৯০২ সালে তিনি প্ৰথমে শিক্ষা বিভাগে প্ৰবেশ করেন । ১৯০৪ সালে তিনি বঙ্গীয় প্ৰাদেশিক সিভিল সার্ভিস পরীক্ষায় উত্তীর্ণ হন । তিনি নদীয়া, মুর্শিদাবাদ, বাখরগঞ্জ, ঢাকা,

		 এই পাতা শেষ সম্পাদিত হয়েছে ১০:১০টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

